
 

Nónnómwum Manawen Inepwiinéw mei Ánisi Mámmááritáán Káé 
iká Nipwáákééch nón Sukuun 

Saam me iin – áámi mei sineei pwe ekkewe mwékútúkút áámi mei féffééri iteiten ráán nón óómw we 
inepwiinéw mei ánisi áán néúmi kkewe semiriit peekin káé? Inamwo ika epwe kúkkún nge mei ánisi 

mámmááritáán aan káé nón sukuun! 

Fééri tettenin aan mwékútúkút iteiten ráán reen 
fansoun mwéngé, méúr, kukkunow, ánnea, 
angaang, káé ika study, me apworóus.  

Awoora fansoun mwéngé, méúr, káé, me 
kukkunow ika urumwmwot núkún epwe fiti 
tettenin kunók 

Pwáári pwe een mei éúcheani fansoun káé 
- Túmwúnú semiriit repwe fiti sukuun iteiten ráán 
- Túngórei ewe sense epwe ngeni noumw ewe semiriit aan nesen 

(lesson) epwe áweesi me nón iimw ika pwe mei etiwaanó ráánin 
sukuun 

- Ánneafengen iteiten ráán – féérún mwéngé ika resepi (recipe), 
esinesin ngeni inepwiinééw, sóópw ika neneiomw we, me pwan 
ekkóóch ánnea mei mmak nón fóósun fénúwemi 

Awoora fansoun káé iteiten ráán, ina mwo ika ese 
wor ika mei wor áán ekkewe semiriit asaimen.   

- Fini eew neeni me nón ewe iimw mei mósónósón 
me mei pwan ttinééch tengki pwe epwe fis pwe 
neenien ánnea ika káé 

- Áá-á ewe fansoun káé pwe pwan óómw fansoun 
fééri óómw angaang reen méénii niwinimmang ika 
ánnea 

Awoora fansoun kukkunow me 
káéffengen nón inepwiinéw 

- Chiechiffengen ne túttúnnap me káé 
peekin ééreni 

- Urumwmwot-fengen: ááni sókkun 
urumwmwot mei apwaapwa ngeni 
ekkewe semiriit me mei ánisiir aar 
repwe káé ekkóóch mettóóch minafé 

